ՀԻՄՆԱՎՈՐՈՒՄ
 «Հայկական ատոմային էլեկտրակայան» փակ բաժնետիրական ընկերության կանոնադրական կապիտալը նվազեցնելու և Հայաստանի Հանրապետության պաշտպանության նախարարությանը գույք ամրացնելու մասին» ՀՀ կառավարության որոշման նախագծի վերաբերյալ

	1.
	Անհրաժեշտությունը, ընթացիկ իրավիճակը և խնդիրները

	
	ՀՀ կառավարության սույն որոշման նախագծով «Հայկական ատոմային էլեկտրակայան» ՓԲԸ–ն (վերջինս 100% պետական բաժնեմասով  ընկերություն է, այսուհետ՝ Ընկերություն) սեփականության իրավունքով իրեն պատկանող՝ ՀՀ պաշտպանության նախարարությանը տրամադրված շահագործումից հանված, օգտագործման համար ոչ պիտանի 37.931.018,08 դրամ շուկայական արժեքով նյութական միջոցներով  (այսուհետ՝ գույք) կվճարի Ընկերության կողմից տեղաբաշխված՝ պետությանը պատկանող համապատասխան թվով հասարակ (սովորական) բաժնետոմսերի ձեռքբերման դիմաց և ձեռք բերված բաժնետոմuերի մարման միջոցով, համապատասխան չափով կնվազեցնի ընկերության կանոնադրական կապիտալը: 
ՀՀ կառավարության սույն որոշման նախագծի ընդունման անհրաժեշտությունը պայմանավորված է այն հանգամանքով, որ ՀՀ պաշտպանության նախարարությունը և ՀՀ ԶՈՒ գլխավոր շտաբը գրությամբ խնդրել են Ընկերությունում առկա՝ հետագա շահագործման համար ոչ պիտանի մի շարք նյութական միջոցները տրամադրել ՀՀ պաշտպանության նախարարությանը։ 
Տրամադրվող գույքի մի մասը 2021թ. հուլիս ամսին գնահատվել էր «Էյ Էյ Էս Ըքաութինգ» ՍՊԸ-ի կողմից և գնահատված գույքի մնացորդային մասը կազմել էր 10.656.018,08 դրամ: Հետազոտությունների և դատական փորձաքննությունների կենտրոն «ԱՆԻԿՈՄ» ՍՊԸ-ի կողմից գնահատվել է փոխանցվող ապրանքների մյուս խմբաքանակը (որն առաջացել էր 2022թ. շինվերանոգման և ապամոնտաժման աշխատանքների ընթացքում), որոնց շուկայական արժեքը 04.08.2022թ. դրությամբ կազմել է 27.275.000 դրամ:
2022թ․ հոկտեմբերի 3-ի և 19-ի նյութական միջոցների հանձնման-ընդունման ակտերով ՀՀ պաշտպանության նախարարությանը ընդհանուր առմամբ փոխանցվել է 37.931.018,08 դրամ արժեքով գույք:


	2.
	Կարգավորման նպատակը և բնույթը

	
	ՀՀ կառավարության սույն որոշման նախագծի կարգավորման նպատակը և բնույթը Ընկերության գույքի սահմանված կարգով ամրացնումն է ՀՀ պաշտպանության նախարարությանը:

	3.
	Ակնկալվող արդյունքը

	
	ՀՀ կառավարության սույն որոշման նախագծի ընդունման ակնկալվող արդյունքը ՀՀ պաշտպանության նախարարությանը տրամադրվող գույքի արժեքի չափով  Ընկերության կանոնադրական կապիտալի նվազեցումն է:

	4.
	Նախագծի մշակման գործընթացում ներգրավված ինստիտուտները և անձինք   

	
	      ՀՀ տարածքային կառավարման և ենթակառուցվածքների նախարարություն և «Հայկական ատոմային էլեկտրակայան» փակ բաժնետիրական ընկերություն:

	5.
	Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ

	
	      ՀՀ կառավարության սույն որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:

	6.
	Իրավական ակտի նախագծմանն ու քննարկմանը հասարակության մասնակցության մասին

	
	        ՀՀ կառավարության սույն որոշման նախագծմանն ու քննարկմանը հասարակության մասնակցության մասին կետը կիրառելի չէ, քանի որ նախագիծը հանրային նշանակություն չունի:

	7.
	ՀՀ կառավարության սույն որոշման նախագիծը չի առնչվում ՀՀ կառավարության  ռազմավարական փաստաթղթերի հիմնադրույթներին:

	
	        Հայաստանի Հանրապետության կառավարության որոշման նախագիծը չի բխում Հայաստանի վերափոխման ռազմավարություն 2050, Կառավարության 2021-2026թթ. ծրագիր, Հայաստանի Հանրապետության էներգետիկայի բնագավառի զարգացման ռազմավարական ծրագիր մինչև 2040 թվականը և այլ  ռազմավարական փաստաթղթերից:

